
Item eodem anno vel tempore comes Wolfradus et Henri­
cus, gener eius, contradiderunt sanctis contraditione rata et 
confirmatione perpetua omnes suos thelonearios redditus in hac 
villa ea ratione, ut nec ipsi nec praeterea proles eorum, sed 
nec abbas nec aliqui successores eorum deinceps exigat illos. 
Cives autem singulis annis paschalem cereum solvere sanctis 
sponte sua promiserunt.

Item Waltherus de Sumerisbach dedit nobis praedium 
suum in eadem villa sua.

Anno incarnationis domini 1173 Adilbertus, presbyter de 
Rordorf1), cum fratribus suis Bertholdo et Henrico dedit nobis 
praedium suum in Engilheres2), ipse autem accepit a nobis 
plenam fraternitatem.

Item eodem tempore in eadem villa Conradus de Sunt­
hofen3) dedit dimidium mansum sanctis nostris et nobis.

Item Henricus de Hochenegg diem ultimum feliciter clau­
dens dedit pro remedio animae suae aream pascualem in 
Alpibus dictam Gerichinwang4).

Eodem anno quidam Herimannus de Adilgerisberg5) cum 
quatuor filiis suis obtulerunt se et praediolum suum.

Anno domini 1174 Herimannus de Ruthartishofen5) dedit 
nobis in eadem sua villa praedium suum, ipse autem cum 
uxore sua professi sunt monach[at]um.

Anno domini 1175 Henricus quidam adolescens dedit nobis 
praedium suum in Adilhar[tis]hofen6) et ipse monachus obiit.

Anno domini 1176 Suiggerus de7) Lutfridis8) dedit nobis 
et sanctis curtem de praedio suo et pro spe salutis aeternae 
faciens se monachum dormivit in domino.

Eodem anno Bertholdus de Azin9) venit ad nos cum prae­
diolo suo. Sequenti anno frater ipsius Marquardus cum uxore 
sua Mahthilda obtulerunt cum liberis suis praedia sua et ipsi 
conversi [sunt] ad dominum. Dederunt autem haec praedia: 
in Lutfridis8) duas curtes et tertiam curtem in eadem villa, 
quod est dictum in Palude, quo inbeneficiatus est Udalricus, 
filius unus, contraditione duorum numismatum, usque dum vivit 
ipse, dederunt et in Balcinishofen 10).

Eodem tempore Ratpoto, plebanus de Otinheim11), dedit 
nobis et sanctis nostris praedium suum in Friesinhofen12)

1) Rohrdorf. 2) Engelhirsch bei Weitnau, bair. BA. Kempten.
3) Niedersonthofen, bair. BA. Sonthofen. 4) Alpe Gelchenwang im 
Authale hinter Gunzatried, bair. BA. Sonthofen. 5) Altensberg bei 
Gestraz, Rützhofen bei Harbatzhofen, bair. BA. Lindau. Die Hs. 
schreibt gekürzt Adilgerisb. 6) Aderatzhofen, wirt. OA. Leutkirch. 
7) Hs.: et. 8) Ober - Unterleipfritz bei Weitnau, bair. BA. Kempten.
9) Matzen bei Eisenharz, wirt. OA. Wangen. 10) Balzhofen bei Har­
batzhofen, bair. BA. Lindau. 11) Ich kenne nur einen Ort Ottenheim, 
der im bad. A. Lahr liegt. 12) Friesenhofen, wirt. OA. Leutkirch. 


